
Stjórn Hjálparstofnunar kirkjunnar hefur að undanförnu farið yfir efni frumvarps tii 
stjórnskipunarlaga umbreytingu á stjómarskrá Íýðveldisins íslands, nr. 33/1944, með 
síðari breytingum.

Hjálagt fylgir umsögn stjórnarinnar um framangreint frumvarp, ábendingar og 
athugasemdir til skoðunar fyrir stj órnarskrárnefhd sem vert væri að ígrunda.

Fyrir hönd stjórnar Hjálparstofhunar kirkjunnar.

Virðingarfyllst,

Hjálparstofnun kirkjunnar:

Athugasemdir stjómar Hjálparstofnunar kirkjunnar við frumvap til 
stjórnskipunarlaga um breyting á stjórnarskrá lýðveldisins íslands, nr. 
33/1944, með síðarí breytingum.

Stjórn Hjálparstofnunar kirkjunnar hefur á fundi sínum 27. janúar 1995 
fjallað um frumvarp þetta og þær tillögur sem þar koma fram til breytinga á 
stjórnarskránni. Þegar á heildina er litið telur hún þar ýmisiegt til bóta. Skal 
þar til nefna hina almennu jafnræðisreglu, sérstakt ákvæði um verndun barna, 
ákvæði um rétt manna til að fá leyst úr málum fyrir dómstólum innan hæfilegs 
tíma, ákvæði um að maður skuli talinn saklaus af refsiverðri háttsemi þar til 
sekt hans hefur verið sönnuð fyrir dómi, ákvæði um að engart skuli svipta 
frelsi nema skv. lögum, um réttinn til að fá vitneskju um ástæður 
frelsissviptíngar, um að engan skuli beita ómannúðlegri eða vanvirðandi 
meðferð eða refsingu, um bann við nauðungarvinnu, um bann við afturvirkni 
refsilaga, um bann við því, að dauðarefsing verði nokkkru sinní í lög leidd og 
bann við afturvirkni skattalaga. Þessí ákvæði eru öll til þess fallin að auka 
virðingu fyrir íslenskri stjórnarskrá.

Ýmislegt vantar þó í frumvarpið. Vekur þar fyrst og fremst athygli 
stjórnar Hjálparstofnunar kirkjunnar, að ekki skuli gengið lengra í vernd 
þeirra mannréttinda, sem teljast til efnahagslegra, félagslegra og 
menningarlegra réttinda og að íslendingar skuli með þeim hætti, sem hér er 
gert, leggjast á sveif með þeim sem efast um " hvort þau beri að telja til 
grundvallarmannréttinda..." eða vilja líta á þau sem " viðbótarréttindi.../’ sbr. 
bls. 7 í greinargerðinni.

Árið 1979 fullgiíti Island Alþjóðasamning Sameinuðu þjóðanna um 
efnahagsleg, félagsleg og menningarleg réttindi og tók þar með undir 
Inngangsorð hans, þar sem meðal annars segir:

"Riki þau, sem aðilar eru að samningi þessum hafa í huga, í samræmi við 
grundvailaratriði þau, sem sett eru fram í sáttmála Sameínuðu þjóðanna, að 
viðurkenning á meðfæddri göfgi mannsins og jöfnum óaðskiljanlegum réttindum aiira 
manna sé grundvöllur frelsis, réttlætis og friðar í heimum,...
..... .....viðurkenna, í samræmi við Mannréttindayfirlýsingu Sameinuðu þjóðanna, að
sú hugsjön að menn séu frjálsir, óttalausir og þurfi ekki að líða skort, rætist þvl aðeins 
að sköpuð verði skilyrði tii þess að aliir geti notið efnahagslegra, félagslegra og 
menningarlegra réttinda, jafnt sem borgaralegra og stjórnamálalegra réttinda.... "

Alþjóðasamningarnir um borgaraleg og stjórnmálaleg réttindi og um 
efnahagsleg, félagsleg og menningarleg réttindi voru báðir samþykktir af 
Allsherjarþingi Sameinuðu þjóðanna hinn 16. desember 1966. Sá fyrrnefndi 
tók gildi 3. janúar 1976, hinn síðari 23. mars sama ár. Þeir voru undirritaðir af 
íslands hálfu 1966 og 1968 og fullgiltir árið 1979. Samninginn um borgaraleg 
og stjórnmálaleg réttindi fullgilti (sland með nokkrum fyrirvörum en engir 
fyrirvarar voru gerðir við fullgildingu samningsins um efnahagsleg, félagsleg



og menningarleg réttindi. Engu að síður eru réttindi þessi taíin annars flokks í 
greinargerðinni með frumvarpinu og er svo að sjá sem menn ætli að skirrast 
við að setja ákvæði er vísar til kjarna þess samnings inn í íslensku 
stjórnarskrána.

Alþjóðsamningar þessir eru nánari útfærsla á ákvæðum 
Mannréttindayfirlýsingar Sameinuðu þjóðanna, sem var ótvíræð yfirlýsing 
þáverandí aðildarríkja þeirra samtaka um hverskonar þjóðfélög þau sæju fyrir 
sér í framtíðinni. Of langt mál væri að vísa til allra þeirra ákvæða í 
Mannréttindayfirlýsingunni, sem lögðu grundvöilinn að alþjóðasamningnum 
um efnahagsleg, félagsleg og menningarleg réttindi, en sem dæmi má nefna 
1. mgr. 22. gr. þar sem segir:

Hver þjöðféiagsþegn skal fyrir atbeína hins opinbera eða aíþjóðasamtaka og í 
samræmí við skipulag og efnahag hvers ríkis eiga kröfu á félagslegu öryggi og þeim 
efnahagslegum, féiagslegum og menningarJegum réttindum, sem honum eru 
nauðsynleg til þess að virðing hans og þroski fái notið sín.

og 1. mgr. 25. gr. þar sem segir:

Hver maður á kröfu til lífskjara, sem nauðsynleg eru til verndar heilsu og 
velliðan hans sjálfs og Qölskyldu hans. Telst þar til matur, klæðnaður, húsnæði, 
læknishjálp og nauðsynleg félagshjálp svo og réttindi til öryggis gegn atvinnuleysi, 
veikindum, örorku, fyrirvinnumissi, elli eða öðrum áföllum, sem skorti valda og hann 
getur ekki við gert.

Sú hugsun sem felst í þessu ákvæði hefur lagt grundvöllinn að 
velferðarkerfi vestrænna ríkja og leitt til margskonar löggjafar til verndar þeim 
réttíndum sem þar eru tal'm. Ljóst er að vernd þeirra er kostnaðarsöm og er 
ýmist að margir sjá ofsjónum yfir því fé sem fer tii velferðarmála eða óttast að 
efnahagur ríkja rísi ekki undir svo umfangsmiklu réttindakerfi. Þar við bætist, 
að vaxandi markaðshyggja, einstaklíngshyggja, sjálfsræktun og sjálfselska 
hefur veítt góðan hljómgrunn röddum sem kalla á takmörkun þess. 
Hjálparstofnun kirkjunnar hefur orðið þess mjög vör í starfi sínu á 
undanförnum árum að þrengt hefur að þeim sem minna mega sín í 
samfélaginu. Atvinnuleysi og efnahagslegir örðugleikar hafa vegið að þessum 
réttindum og er þeim mun brýnna að spyrna við fótum og sjá til þess að þau 
verði tryggð í stjórnarskrá lýðveldisins.

Þá má minna á Félagsmálasáttmála Evrópu, sem samþykktur var 1961 
og tók gildi 26. febrúar 1965. ísland fullgilti þann sáttmála 1976. I 
inngangsorðum hans segir m.a:

Ríkisstjórnir þær, sem undirritað hafa sáttmála þennan og aðilar eru að
Evrópuráðinu..... áfíta að tryggja beri að menn fái notiö félagslegra réttinda, án tifllis
til kynþáttar, litarháttar, kynferðis, trúarbragða, stjórnmálaskoðana, þjóðernis eða 
féfagslegs uppruna, eru staðráðnar í því að gera allt, sem þær orka sameiginlega til 
þess að bæta lífskjör og efla félagslega velferð þegna sinna, bæði í bæjum og 
sveitum, með viðeigandi stofnunum og aðgerðum....



I fullgildingarskjali var iekið fram af hálfu Islands, að það teldi sig 
bundið af langflestum ákvæða sáttmálans.

Eðlilega er umdeilanlegt og umdeilt hvernig byggja skuli upp 
stjórnarskrá og ýmsar leiðir unnt að fara í þeim efnum. Þeirri stefnu, sem fylgt 
hefur verið við mótun ákvæðanna í frumvarpinu, eins og henni er lýst á bls. 
12 í greinargerðinni, er stjórn Hjálparstofnunar kirkjunnar að mörgu leyti 
ósammála. Með því t.d að sleppa hinum almennu yfirlýsingum um mannhelgi, 
réttinn til lífs og til að njóta mannréttinda - svo og ýmsu öðru í þá veru sem 
fram kemur í Mannréttindayfirlýsingu Sameinuðu þjóðanna - verður hin 
íslenska stjórnarskrá heldur hugsjónalaus og rislág. Stjórnarskrá á að mati 
stjórnar Hjálparstofnunar kirkjunnar að sýna veginn fram á við, vera nokkurs 
konar kyndill, sem menn bera fýrir sér í viðleitni sinni til að skapa sem best og 
réttlátast þjöðfélag, þar sem áhersla sé lögð á "göfgi mannsins..", og "frelsi, 
jafnrétti og bræðralag" - svo vísað sé til frægra orða. Slíkar yfirlýsingar geta 
verið stuttar og hnitmiðaðar og ættu ekki að þurfa að lengja stjórnarskrána 
um of.

Þar sem Hjálparstofnun kirkjunnar starfar á afmörkuðu sviði telur stjórn 
hennar ekki rétt að gera frekari athugasemdir, telur það verkefni annarra. 
Stjórnin fer þess hinsvegar eindregið á leit við stjórnarskrámefnd að hún taki 
við umfjöllun sína tillit til þeirra sjónarmiða sem hér að framan greinir.

Reykjavík 27. janúar 1995,

f.h. stjórnar 
Hjálparstofnunar kirkjunnar


